ՏԵՂԵԿԱՆՔ

<<Հողերի նպատակային նշանակությունը փոխելու մասին>> ՀՀ կառավարության որոշման նախագծի հիմնավորում

	1.
	Անհրաժեշտություն

	
	  Կադաստրային քարտեզում Սիսավան համայնքի վարչական տարածքում գտնվող օրվա կարգավորիչ ջրամբարի /այսուհետ ՕԿՋ/ զբաղեցրած և սպասարկման համար տրամադրված 0.9587 հեկտար հողամասը հաշվարկվել է որպես արդյունաբերության, ընդերքօգտագործման և այլ արտադրական նշանակության` արդյունաբերական օբյեկտների հողամաս:

 Ներկայումս ,,Հայջրմուղկոյուղի,, ՓԲԸ-ի կողմից կատարվում է ջրամատակարարման և ջրահեռացման համակարգերի նկատմամբ իրավունքների պետական գրանցում: Քանի որ ՕԿՋ-ի զբաղեցրած և սպասարկման համար տրամադրված հողամասը ըստ համայնքի հողային հաշվեկշռի և կադաստրային քարտեզագրման տվյալների հաշվարկված է որպես արդյունաբերության, ընդերքօգտագործման և այլ արտադրական նշանակության օբյեկտների հողամաս, հետևաբար ջրատնտեսական կառույցի նկատմամբ, որը դասվում է էներգետիկայի, տրանսպորտի, կապի և կոմունալ ենթակառուցվածքների հողերի կատեգորիայի իրավունքների պետական գրանցում չի կարող կատարվել:
   Նկատի ունենալով այն հանգամանքը, որ ՕԿՋ-ի նկատմամբ իրավունքների պետական գրանցումները առաջ է բերում հողամասի նպատակային նշանակության փոփոխություն, հետևաբար ելնելով ՀՀ հողային օրենսգրքի 7-րդ հոդվածի պահանջներից իրավական ակտի ընդունումը դառնում է անհրաժեշտություն:
Հաշվի առնելով, որ հողամասի նպատակային նշանակությունը փոփոխվում է համայնքային սեփականության հողերից, իսկ օրվա կարգավորիչ ջրամբարը համարվում է պետական սեփականություն, համաձայն քաղաքացիական օրենսգրքի 605-րդ հոդվածի պահանջների անհրաժեշտություն է առաջանում  հողամասը նվիրաբերել Հայաստանի Հանրապետությանը:



	2.
	Ընթացիկ իրավիճակը և խնդիրներ

	
	 ՀՀ Արարատի մարզի Սիսավան համայնքը հաստատված  /բնակավայրի/ գլխավոր հատակագիծ կամ գոտիավորման և օգտագործման  սխեմա չունի:

<<Հայաստանի Հանրապետության Արարատի մարզի Սիսավան գյուղական համայնքի հողերի օգտագործման ժամանակավոր սխեման հաստատելու մասին>> ՀՀ կառավարության որոշման նախագիծը ՀՀ կառավարության քննարկմանն է ներկայացվում ՀՀ հողային օրենսգրքի պահանջներին համապատասխան և ՀՀ կառավարության 2001թ. հունվարի 17-ի <<Հողերի օգտագործման ժամանակավոր սխեմաներ կազմելու կարգը հաստատելու մասին>>  N 30 որոշմամբ  սահմանված կարգով:

Համայնքում կատարված սխալ քարտեզագրման արդյունքում ՕԿՋ-ի զբաղեցրած և սպասարկման համար տրամադրված հողամասը հաշվառվել է արդյունաբերության, ընդերքօգտագործման և այլ արտադրական նշանակության օբյեկտների հողամաս, որը խնդիր է առաջացնում իրավունքների պետական գրանցում կատարելու հարցում:
Առկա են համայնքի ավագանու որոշումը` /հողի օգտագործման ժամանակավոր սխեմային հավանություն տալու մասին/, բացատրագիր, 1:2000 մասշտաբի հատակագիծը` հողամասի շրջադարձային կետերի կոորդինատներով` VGS  համակարգում:

	3.
	Տվյալ բնագավառում իրականացվող քաղաքականությունը

	
	<<Հայջրմուղկոյուղի>> ՓԲԸ-ի սպասարկման ներքո գտնվող ջրատնտեսական կառույցների նկատմամբ իրավունքների պետական գրանցում կատարելը և օրենսդրության պահանջներին համապատասխանացնելը:

	4.
	Կարգավորման նպատակը և բնույթը

	
	Խնդրի կարգավորման նպատակն է հողամասի նպատակային նշանակության փոփոխությունից հետո կատարել իրավունքների պետական գրանցում:

	5   
	Նախագծի մշակման գործընթացում  ներգրավված ինստիտուտները և անձիք


	
	  ՀՀ տարածքային կառավարման նախարարության, ՀՀ տարածքային կառավարման նախարարության ջրային պետական կոմիտե, ՀՀ Արարատի մարզպետարան, Սիսավան գյուղական համայնք:

	6.
	Ակնկալվող արդյունքը

	
	Հողամասի նպատակային նշանակության փոփոխումից հետո կճշտվեն Սիսավան համայնքի կադաստրային քարտեզը, հողային հաշվեկշիռը և ՕԿՋ-ի նկատմամբ կկատարվի իրավունքների պետական գրանցում:

	7.
	Այլ տեղեկություններ (եթե այդպիսիք առկա են) - չկան


